Nafarroako Parlamentuko Mahaiak, 2010eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, hogei tonatik gorako ibilgailuak Leitzatik Goizuetara bitarteko NA-4150 errepidetik ibiltzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko maiatzaren 3an

Lehendakaria: Elena Torres Miranda

GALDERAREN TESTUA

Aitor Etxarri Pellejerok, Nafarroa Bai taldeko parlamentariak, Nafarroako Parlamentuko araudian xedatutakoaren arabera, ondoko galdera egiten du, Nafarroako Gobernuak idatziz erantzun diezaion.

Nafarroako Gobernuak, berriki, Leitza eta Goizueta lotzen dituen NA-4150 errepidean, 20 tonatik gorako ibilgailuen debekua jartzen zuen seinalea ezarri zuen. Zama handiko ibilgailuek, beraz, ezin zuten errepide horretatik igaro. Egun hauetan berriz seinale hau kendua izan da inongo argibiderik eman gabe. Horrek esan nahi du 20 tonatik gorako ibilgailuek errepide horretatik igarotzeko baimena dutela.

• Leitza-Goizuetako NA-4150 errepidean berriki jarritako seinaleak kentzeko, zeintzuk izan dira Nafarroako Gobernuak erabili dituen arrazoiak edota irizpideak?

• Lehen betetzen ez zituen neurriak betetzen al ditu orain NA-4150 errepideak?

• Neurri berri honekin bermatua geratzen al da Leitza-Goizuetako NA-4150 errepidean 20 tonatik gorako ibilgailuen igarotzeko eskubidea?

Iruñean, 2010ko apirilaren 23an

Foru parlamentaria: Aitor Etxarri Pellejero

